
ABSTRAK 

 

Kajian ini adalah berkenaan pemeliharaan warisan dan strategi yang digunakan untuk  

melestarikan warisan budaya masyarakat Jawa di Johor oleh Yayasan Warisan Johor. Dapatan 

kajian mendapati nilai sejarah, dan warisan yang masih terpelihara melalui kepimpinan 

Yayasan Warisan Johor adalah hasil dari program dan polisi yang dipratikkan secara 

berterusan dengan kerjasama masyarakat Jawa sendiri. 

ABSTRACT 

 

This research is about the preservation of heritage and the strategies used to preserve 

the cultural heritage of society in Johor by the Johor Heritage Foundation. The study found 

the history and heritage preserved through the leadership of the Johor Heritage Foundation 

is the result of programs and policies are being practiced continuously in cooperation with 

society itself. 

BAB SATU 

                                              PENGENALAN 

 

1.1 PENDAHULUAN 

Bab ini membincangkan dengan lebih mendalam tentang Melestarikan 

Warisan dan Budaya Masyarakat Jawa di Johor oleh Yayasan Warisan Johor 

sejak penubuhan pada tahun 1988 kerana, masyarakat Jawa di Johor pada masa 

kini adalah entiti terpenting dalam budaya warisan. Masyarakat Jawa pada 

masa ini juga, lebih tertumpu kepada perkembangan dari segi budaya warisan 

yang sedia ada. 

 

Pengkaji lebih memberi tumpuan dalam mengkaji konsep-konsep asas kajian, 

pernyataan masalah, persoalan kajian, objektif kajian serta kepentingan kajian 

ini untuk dijalankan. Pengkaji juga akan mengkaji tentang warisan budaya 

masyarakat Jawa untuk mengetahui dengan lebih mendalam tentang sejarah 

dan perkembangan warisan budaya yang masih kekal diamalkan oleh 

masyarakat Jawa di Johor. Selain itu, pengkaji juga melihat kemajuan dan 

pembaharuan yang dibuat oleh Pihak Yayasan Warisan Johor dalam 

melestarikan warisan dan budaya masyarakat Jawa. 

Dalam pengenalan pengkaji menceritakan tentang latar belakang dan tajuk 

yang dipilih untuk dikaji serta menerangkan tentang pilihan tajuk yang telah 

dipilih secara terperinci dalam mengkaji tajuk ini. Disamping itu, penyelidikan 

seperti ini dapat membantu dalam memudahkan lagi para pengkaji mengkaji 

tentang tajuk dan mencari punca dan masalah serta peraturan tentang sesuatu 

yang harus di kaji oleh pengkaji. Justeru itu, dengan perancangan yang sedia 

ada yang telah dibuat dapat memudahkan pengkaji dalam membuat kajian 

mengikut bab yang telah disusun dan diatur. 

1.2 LATAR BELAKANG KAJIAN 

1.2.1 Sejarah dan latar belakang kajian 

Negeri Johor yang terletak si selatan Semenanjung Malaysia merupakan salah 

sebuah negeri yang maju di Malayasia. Sejajar dengan perkembangan ekonomi 

yang pesat dengan adanya rancangan pembangunan Iskandar Malaysia, negeri 

Johor dilihat akan menjadi salah sebuah negeri yang termaju di Malaysia. 

Namun demikian, kemajuan sesebuah negeri itu bergantung kepada hasil 

sumber tempatan, kedudukan, kestabilan ekonomi dan politik serta lain-lain. 

 

Asal usul perkataan Johor diambil dari perkataan Arab “Jauhar” yang 

bermaksud “Permata Berharga”. Pengaruh Arab jelas kelihatan di mana para 

pedagang dari Arab telah datang ke sini bagi menjalankan perniagaan rempah 

yang sememangnya terkenal pada suatu ketika dahulu. Johor juga dikenali 

sebagai Hujung Tanah atau “Gangganu” oleh orang-orang Siam yang 

bermaksud “Batu Permata” (Mohd, 2015). 

Pembukaan negeri Johor bermula pada awal kurun ke-16 apabila Melaka telah 

ditawan oleh Portugis. Sultan Mahmud Syah yang merupakan pewaris terakhir 

takhta kerajaan Melaka telah melarikan diri dan membuka kerajaan Johor pada 

waktu itu, Johor telah meluaskan empayanya sehingga ke Riau. 

 

Sejarah negeri Johor bermula di bawah pemerintahan Sultan Abu Bakar. 

Baginda telah ditabalkan menjadi sultan pada tahun 1866 seterusnya 

memegang gelaran “Seri Maharaja Johor”. Sultan Abu Bakar telah 

memperkenalkan Perlembangan Johor seterusnya membawa perubahan dalam 

pentadbiran negeri Johor yang lebih efisyen. Perpindahan pusat pentadbiran 

kerajaan Johor di Teluk Belanga ke Tanjung Puteri pada tahun 1841 memberi 

kesan yang positif kepada Johor terutamanya dari segi pembangunan. 

Pembinaan bangunan kerajaan, balai polis, masjid, mahkamah dan istana besar 

jelas membuktikan Sultan Abu Bakar berhak menerima gelaran sebagai “Bapa 

Pembangunan Johor” (Khazim Mohd. Tamrin dan Sukiman Bohari, 1980/81). 

 

 

 

 



5 
 

 

Negeri Johor yang disempadan oleh Melaka, Pahang, dan Singapura 

merupakan sebuah negeri yang pesat membangun dan maju di Malaysia. 

Sejajar dengan perkembangan ekonomi yang pesat, negeri Johor dilihat akan 

menjadi salah sebuah negeri yang termaju di Malaysia. Namun demikian, 

kemajuan sesebuah negeri itu bergantung kepada hasil sumber tempatan, 

kedudukan, kestabilan ekonomi dan politik serta lain-lain. Dalam hal ini, 

pengekalan, pengukuhan, perkembangan dari sektor ekonomi, politik dan 

sosial menjadi aset paling penting dalam mengejar impian tersebut. Dalam 

mengejar impian sebagai sebuah negeri yang berdaya saing dengan adanya 

aktiviti pembangunan yang pesat, perlu menilai dari aspek pembangunan 

secara global dan luas supaya pembangunan dapat dimajukan dengan lebih 

pesat dan jaya. Pembangunan yang mampan dan mantap sesebuah negeri itu 

sebenarnya bukan sahaja bergantung kepada pembangunan fizikal tetapi juga 

harus diimbangi dengan pembangunan mental dan spiritual. Dalam mengisi 

pembangunan secara spiritual, aspek seperti sejarah, budaya, agama, warisan 

dan seni perlu diberi perhatian yang sama rata. 

BATU PAHAT 

Nama Batu Pahat dikatakan dari peristiwa memahat batu untuk mendapatkan 

bekalan air tawar di pantai Minyak Beku yang terletak di Kuala Sungai Batu, 

Batu Pahat, kerja ini dilakukan oleh angkatan tentera Siam (Orang-orang 

Muslim Pattani Siam) di bawah pimpinan Awi Dicu dalam abad ke-15 sewaktu 

hendak menyerang Melaka. Kesan pahatan tersebut masih terdapat sehingga 

sekarang. Kesan ini dikenali sebagai Perigi Siam atau Perigi Batu Pahat. Pusat 

bandar bagi daerah Batu Pahat ialah Bandar Penggaram. Nama Penggaram itu 

dikatakan berasal daripada pangkal jeram’, kerana terdapat jeram di sebuah 

sungai kecil yang mengalir dari bukit belakang bandar tersebut (BASRI, 

1972/73, p. 83). 

MUAR 

Muar lahir daripada perkataan ‘muara’ iaitu Kuala sungai. Ini disebabkan oleh 

penempatan awal di kawasan tersebut terletak di muara Sungai Muar. Sungai 

Muar terkenal sejak zaman silam kerana sungainya yang lebar membolehkan 

para pelayar berlindung di musim gelora. Pelarian Raja Iskandar Syah 

(Parameswara) dari Singapura setelah dialahkan Majapahit pada awal abad ke-

15 menggunakan sungai ini. Demikian pula apabila Melaka jatuh ke tangan 

Portugis pada tahun 1511, raja dan para pembesar Melaka melariksn diri 

melalui Sungai Muar (Dr Rafiuddin Afkari Abdul Fattah D. M., 2013, p. 7). 

 

MERSING  

Mersing mendapat nama daripada peristiwa penahanan buang daerah seorang 

pesuruh Sultan Pahang berbangsa Sikh, kerana melakukan kesalahan yang 

berat. Penahanan ini berlaku sewaktu Mersing belum mempunyai ramai 

penduduk. Pekerja tersebut bernama Amer Singh, dan namanya menjadi 

terkenal di kawasan tersebut sehingga menyebabkan tempat itu dikenali 

sebagai nama Mersing. Cerita lain yang membawa munculnya nama Mersing 

ialah dari seoarang dara bernama Mersing yang mencintai teruna perantau dari 

Pahang yang bernama Awang. Oleh kerana Mersing diminati oleh anak 

penghulu, bapa Mersing memilih anak Penghulu sebagai bakal menantunya. 


